
Қазақстан Республикасы Президентi Әкiмшiлiгiнiң Әлеуметтiк-саяси бөлiмiнiң Қазақстан Республикасы Президентiнiң 2006 жылғы 10 қазандағы N 200 Жарлығына түсiнiктемесi

"Егемен Қазақстан" 2006 жылғы 13 қазан N 250
     Қазақстан Республикасының азаматтарына патриоттық тәрбие берудiң 2006-2008 жылдарға арналған мемлекеттiк бағдарламасы (бұдан әрi - Мемлекеттiк бағдарлама) азаматтардың бойында жоғары патриоттық сананы, өз елi үшiн мақтаныш сезiмдерiн қалыптастыру, патриоттық тәрбие жүйесiн жоспарлы түрде дамыту арқылы Отанның мүдделерiн қорғау жөнiндегi азаматтық борыш пен конституциялық мiндеттердi орындауға дайындығын тәрбиелеу мақсатында әзiрлендi.

      Мемлекеттiк бағдарламаның мақсаттары, соның iшiнде:

      азаматтардың мақсаты топтарының бойында байыпты азаматтық ынтымақтастық пен қатыстылық, этносаралық және тұлғааралық өзара түсiнiстiк сезiмiн қалыптастыруға ықпал ететiн ұйымдастырушылық алғышарттары мен шаралар жүйесiн құру;

      тұтастай алғанда мемлекет пен қоғамның, жеке алғанда мемлекет пен оның азаматтарының өзара iс-қимылын, атап айтқанда қазақстандық патриотизмдi, төзiмдiлiктi, адам құқықтары мен бостандықтарын құрметтеу жөнiнде кешендi iс-шараларды өткiзу кезiнде қамтамасыз ету;

      өркениеттi азаматтық және тұлғааралық қатынастардың қалыптасуына жағдайлар мен әлеуметтiк алғышарттар жасау болып табылады;

      Тұтастай алғанда Мемлекеттiк бағдарлама азаматтардың Отанның мүддесiне жасампаздық қызмет атқаруы, мемлекеттi нығайту, оның ұлттық мүдделерiн қорғау мен тұрақты дамуын қамтамасыз ету үшiн қажет маңызды қасиеттерiн дамытуға арналған.

      Мемлекеттiк бағдарламаның жобасын әзiрлеу үдерiсiнде Қазақстанның жастар конгресi кеңесiнде, Бiлiм беру мен ғылым саласы қызметкерлерiнiң жалпы республикалық форумында, Мемлекеттiк нышандар жөнiндегi республикалық комиссияда талқылаудан өттi. Мемлекеттiк бағдарлама ғылыми ортаның, қоғамдық ұйымдардың, жастардың, сондай-ақ тәрбие мен бiлiм беру саласында қызмет ететiн мемлекеттiк органдар мен мекемелердiң пiкiр-көзқарастарын танытады.

      Мемлекеттiк бағдарламаның қабылдануы Қазақстан Республикасында патриоттық тәрбиенi дамыту жөнiндегi салалық (секторалдық) және өңiрлiк бағдарламалар әзiрлеуге негiз болады.

      Қазақстан Республикасы

      Президентi Әкiмшiлiгiнiң

      Әлеуметтiк-саяси бөлiмi

